
2022 - yil 30 - sentabr 346-13-193-Q/22 Shomanay rayonı hákimligi

Sociallıq qorǵawǵa mútáj hám jumıs tabıwda qıynalıp atırǵan shaxslardı jumısqa ornalastırıw ushın
jumıs orınların 2023-jıl ushın bánt etip qoyıw haqqında

Ózbekstan  Respublikası  “Хalıq  bántligi  haqqında”ǵı  Nızam  hám  “Ózbekstan  Respublikasında
nágiranlardı sociallıq qorǵaw haqqında”ǵı Nızamı (Ózbekstan Respublikası Nızam hújjеtlеri tоplamı, 2008-jıl
29-30-san, 277-statya)nıń 25-statyası, Ózbekstan Respublikası Ministrler Kabinetiniń 2017-jıl 5-dekabrdegi
965-sanlı qararı menen tastıyıqlanǵan “Sociallıq qorǵawǵa mútáj, jumıs tabıwda qıynalıp atırǵan hám miynet
bazarında teń sharayatlarda básekilese almaytuǵın shaxslardı jumısqa ornalastırıw ushın jumıs orınlarınıń eń az
sanın  belgilew hám bánt  etip  qoyıw tártibi  haqqında”ǵı  Reje  ((Ózbekstan Respublikası  Nızam hújjеtlеri
tоplamı, 2008-jıl  34-san, 333-statya)ge tiykarlanıp, sociallıq qorǵawǵa mútáj hám jumıs tabıwda qıynalıp
atırǵan shaxslardı jumısqa ornalastırıw ushın Shomanay rayonında 2023-jıl ushın jumıs orınların bánt etip
qoyıw maqsetinde, Shomanay rayonı hákimi

SHESHIM    ETEDI:

1. Sociallıq qorǵawǵa mútáj hám jumıs tabıwda qıynalıp atırǵan shaxslardı jumısqa ornalastırıw ushın
jumıs  orınların  2023-jıl  ushın  bánt  etip  qoyıw  lazım  bolǵan  kárxanalar  dizimi  1-qosımshaǵa,  sociallıq
qorǵawǵa mútáj hám jumıs tabıwda qıynalıp atırǵan shaxslardı jumısqa ornalastırıw ushın jumıs orınların
2023-jıl  ushın  bánt  etip  qoyıw  boyınsha  dúzilgen  arnawlı  komissiya  quramı   2-qosımshaǵa  muwapıq
tastıyıqlansın

2. Ózbekstan Respublikasınıń “Xalıqtı jumıs penen támiyinlew haqqında”ǵı Nızamınıń 17-statyasına
tiykarlanıp, sociallıq qorǵawǵa mútáj hám jumıs tabıwda qıynalıp atırǵan shaxslardı jumısqa ornalastırıw ushın
rayondaǵı kárxanalar, shólkemler hám mákemeler ushın jumısshılardıń dizimi boyınsha ortasha sanınan 1825
adamdı quraytuǵın 2,2 procent muǵdarında, sol esaptan:

a) 14 jasqa tolmaǵan balaları hám nágiran balaları bar jalǵız hám de kóp balalı ata-analar ushın 50,0
procent – 20 adam;

b) bilimlendiriw mákemelerin pitkeriwshi jaslar ushın 32,5 procent – 13 adam;

v) múddetli áskeriy xızmetten bosatılǵanlar ushın 5,0 procent – 2 adam;

g) nágiranlar ushın 7,5 procent – 3 adam;

d) rayonlıq Xalıq bántligine kómeklesiw orayında jumıs izlewshi sıpatında esapta turǵan pensiya
jasına jaqınlasıp qalǵan shaxslar ushın - procent – 0;

e) jazanı orınlaw mákemelerinen azat etilgen, jazanı ótep atırǵan yaki sud qararına kóre medicinalıq
xarakterdegi  májbúriy  sharalar  kórilgen shaxslar  ushın  5,0  procent  –  2  adam muǵdarında jumıs  orınları
belgilensin.

3.  Kárxana,  shólkem hám mákemeler  basshılarına sociallıq  qorǵawǵa mútáj  hám jumıs  tabıwda
qıynalıp atırǵan shaxslardı jumıs penen támiyinlew ushın       2022-jıl juwmaqlanıwınan 10 kún aldın kvota

jumıs orınları ulıwma muǵdarınıń keminde 25 procenti ushın, 2023-jıldıń 10-aprel kúninen keshikpey jumıs
orınlarınıń qalǵan bólegi 75 procentin quraw (ajıratıw yaki bánt etip qoyıw) haqqındaǵı, yaǵnıy hárbir kvota
taypası  boyınsha  jumıs  orınları  bánt  etip  qoyılatuǵın  kásipler  hám lawazımlar,  qánigelikler  kesimindegi
maǵlıwmatlardı hám sheshim boyınsha shıǵarılǵan buyrıq nusqaların rayonlıq Xalıq bántligine kómeklesiw
orayına usınıw wazıypaları júkletilsin.

4. Kárxana hám mákemeler basshıları sociallıq qorǵawǵa mútáj hám jumıs tabıwda qıynalıp atırǵan
shaxslar ushın jumıs orınlarınıń kórsetip ótilgen muǵdarın Ózbekstan Respublikası Ministrler Kabinetiniń
2017-jıl 5-dekabrdegi 965-sanlı qararı menen tastıyıqlanǵan «Sociallıq qorǵawǵa mútáj hám jumıs tabıwda
qıynalıp atırǵan shaxslardı jumısqa ornalastırıw ushın jumıs orınların bánt etip qoyıw tártibi haqqında»ǵı
Rejege muwapıq belgilengen múddetlerde hám tártipte jaratılıwın (ajıratılıwın yaki bánt etip qoyılıwın) hám
de  jumıs  orınları  sanitariya-gigiena  normalarına  hám  jumısshı  óz  minnetlerin  biymálel  orınlawın
támiyinleytuǵın  miynet  sharayatlarına  muwapıq  bolıwın  támiyinlesin.

5.  Usı  sheshim  talapları  orınlanbaǵan  jaǵdayda  mákemeniń  lawazımlı  shaxslarına  «Sociallıq
qorǵawǵa mútáj hám jumıs tabıwda qıynalıp atırǵan shaxslardı jumısqa ornalastırıw ushın jumıs orınların bánt
etip qoyıw tártibi haqqındaǵı Reje»niń 21-bántine muwapıq járiyma salınadı.

6.  Ózbekstan  Respublikası  Bántlik  hám  miynet  qatnasıqları  ministriniń  2019-  jıl  10-maydaǵı
“Ózbekstan Respublikası Bántlikke kómeklesiw Mámleketlik jamǵarması qarjıları esabınan subsidiya hám
grantlar  ajıratıw  tártibi  haqqındaǵı  Nızamın  tastıyıqlaw haqqında”ǵı  19-2019-B-sanlı  (AV dizim nomeri
№3163, 31 mart 2019-jıl) buyrıǵına tiykar subsidiyalar ajıratıp beriw tártibi ámeliyatta engizilgenin esapqa
alıp,  sociallıq  qollap  quwatlawǵa  mútáj  xalıq  qatlamlarına  tiyisli  shaxslardı  kvotalanǵan  sanınan  artıq
muǵdarda jumısqa qabıl qılǵan mákemelerge – hárbir xızmetker ushın 12 ay dawamında hár ayda eń kem is
haqınıń 2 esesi muǵdarında haq tólew Xalıq bántligine kómeklesiw orayı menen dúzilgen shártnama tiykarında
Xalıq bántligine kómeklesiw qorı qarjıları esabınan qaplaw huqıqına iye ekenlikleri esapqa alınsın.

7. Rayonlıq Xalıq bántligine kómeklesiw orayı usı qarardıń tiyisli kárxana hám mákeme basshılarına
jetkerilip beriliwin hám de onıń orınlanıwı ústinen qatań qadaǵalawdı támiyinlesin.

8. Shomanay rayonı hákiminiń 2021-jıl  30-sentyabr kúngi "Sociallıq qorǵawǵa mútáj hám jumıs
tabıwda qıynalıp atırǵan shaxslardı jumısqa ornalastırıw ushın jumıs orınların 2022-jıl ushın bánt etip qoyıw
haqqında»ǵı 117-13-193-Q/21-sanlı qararı (“Shomanay nurı” gazetası 2021-jıl 15-oktyabr kúngi №16 (5926)
sanında) 2022-jıl 31-dekabr kúninen óz kúshin joǵaltqan dep esaplansın.

9.  Usı  sheshimniń  orınlanıwın  qadaǵalaw  rayon  hákiminiń  birinshi  orınbasarı  A.Qaljanov
juwapkershiligine júklensin.

10.  Bul  sheshim  rayonlıq  «Shomanay  nurı»  gazetasında  hám  hákimliktiń  rásmiy  veb-saytına
jaylastırılsın.

11. Sheshim rásmiy  járiyalanǵan kúnnen baslap kúshke kiredi.

Hákim B.Yangibaev

Shomanay tuman hokimining
2022 yil 30 sentabrdagi

346-13-193-Q/22-son qaroriga
1-ilova

Sociallıq qorǵawǵa mútáj hám jumıs tabıwda qıynalıp atırǵan shaxslardı jumısqa ornalastırıw ushın
jumıs orınların 2023-jıl ushın bánt etip qoyılıwı lazım bolǵan kárxanalar dizimi

Q/s Kárxana ham shólkemler atı

Islewshiler
sanı

Kvota
orınları

Kategoriyalar
                                                                       
A B V G D E I

1 Shomanay rayonı medicina birlespesi 830 10 3 5 1 1    

2 Shomanay rayonı jollardan
paydalanıw unitar kárxanası 85 3 1   1  1  

3 Shоmanay rayonı abadanlastırıw
bаsqarması 88 2 1   1    

4 Balalar muzıka mektebi 62 1 1       

5 23-sanlı ulıwma orta bilim beriw
mektebi 29 2 1 1      

6 Shomanay rayonı Bárkamal áwlad
balalar orayı 42 2 1 1      

7 Shomanay rayonı Toǵay xojalıǵı 32 2 1     1  

8 11-sanlı mektepke shekemgi
bilimlendiriw shólkemi 35 1 1       

9 Mádeniyat bólimi 35 2 1  1     

10 6-sanlı mektepke shekemgi
bilimlendiriw shólkemi 24 1 1       

11 1-sanlı mektepke shekemgi
bilimlendiriw shólkemi 41 1 1       

12 8-sanlı mektepke shekemgi
bilimlendiriw shólkemi 35 1 1       

13 8-sanlı ulıwma orta bilim beriw
mektebi 36 1 1       

14 7-sanlı ulıwma orta bilim beriw
mektebi 97 2 1 1      

15 17-sanlı ulıwma orta bilim beriw
mektebi 39 1 1       

16 32-sanlı ulıwma orta bilim beriw
mektebi 45 1  1      

17 11-sanlı ulıwma orta bilim beriw
mektebi 38 1  1      

18 29-sanlı ulıwma orta bilim beriw
mektebi 27 1  1      

19 3-sanlı ulıwma orta bilim beriw
mektebi 33 1 1       

20 15-sanlı ulıwma orta bilim beriw
mektebi 56 1  1      

21 Shomanay Agro klaster J.SH.J 116 3 2 1      

21 JÁMI: 1825 40 20 13 2 3 0 2 0

 

 

** Túsindirme:

A-14- jasqa tolmaǵan balalar, nágiran balaları bar jalǵız baslı ata-ana hám kóp balalı ata-analar;

B- Bilim beriw shólkemlerin tamamlaǵan jaslar ushın;

V- Mobilizaciya rezervine kiritilgen puqaralar hám múddetli áskeriy xızmetti tamamlaǵanlar ushın;

G- Nágiranlar ushın;

D- Pensiya jasına jaqınlaǵın puqaralar ushın;

E- Jazanı orınlaw shólkemlerinen azat etilgen, jazanı orınlap atırǵan yaki sud qararına kóre medicinalıq xarakterdegi májbúriy
ilajlar kórilgen shaxslar ushın;

Adam sawdasınan jábirlengenler.I.

Shomanay tuman hokimining
2022 yil 30 sentabrdagi

346-13-193-Q/22-son qaroriga
2-ilova

Sociallıq qorǵawǵa mútáj hám jumıs tabıwda qıynalıp atırǵan shaxslardı jumısqa ornalastırıw ushın
jumıs orınların 2023-jıl ushın bánt etip qoyıwdı hám olardı is penen támiyinlewdi shólkemlestiriw

boyınsha arnawlı komissiya quramı

 

1. A. Qaljanov - Rayon hákiminiń birinshi orınbasarı, komissiya baslıǵı

2. Q.Qaymoldaev - Rayonlıq bántlikke kómeklesiw orayı direktorı, komissiya
xatkeri

3. G.Temirxanova - Rayon hákiminiń orınbasarı, komissiya aǵzası

4. A.Dawletov - Jaslar agentligi Shomanay rayonı bólimi
baslıǵı, komissiya aǵzası

5. A.Seytjanov - Еkonomikalıq rawajlandırıw hám
kámbaǵallıqtı qısqartıw bólimi baslıǵı
orınbasarı, komissiya aǵzası

 

Esletpe: Komissiya aǵzalarınıń lawazımı ózgergende, onıń ornına usı lawazımǵa tayınlanǵan
yaki wazıypası júkletilgen shaxslar kiritiledi.

 

 

 

 

 

 


